
Tayal ga cingay qu ini ptnaq pkqan naha squ
“segalan ki blay”, maki squ ini tnaq ki’an ga,
maki qu ke’ naha. yan nqu maki lingay na Malipa
ga, ke’ son “segalan” ka qutux ke’ kaniy ga, qman

lhga hiya ga “siyun”.

yan nqu ke’ kani, “siyun mu balay knelin
kasa.” ini ga “knelin kasa ga baytunux balay,
nanu yasa qu siyun mu balay.” ke’tgleng hiya ga
wiwan naqu mlikuy mwah smoya nanak squ
knelin. te suru na ke hiya ga, nyux statu knelin
kasa ga baytunux malay. nanu yasa qu mlikuy

Iga, siyun nya balay qu knelin kasa la.




BB EZ Eﬁu Eﬂﬁﬁﬁ

M siyun— &t a] LL5E HAEKR LS
> 411 " blaq qtan lukus kasa, siyun maku

i&l:‘l-r

balay. (HFKIRIFE - LEED 4 - "=
B S dEiEE Tblag mu. (FREFHEO 4 e

ke’na siyun kaniy ga, bakun spkan squ lukus
uzi, yan naqu ke’kani mha “blaq qtan lukus kasa,
siyun mu balay”, maki uzi bitah na ke’ “blaq
mu”, yan ke’ kani “blag maku niqun qulih kasa.”
ke’ kani ga, bakun kman squ nniqun uzi. yan nqu
ke’ kani “siyun su maniq ngta kasa?” ini ga kman
mha

“siyun maku maniq ramat kasa.” kaniy ga

pkgan nqu maki Malipa na ssquliq.

maki squ lingay na cinsbu ru kuri, tbahu,

Msegalan

klapay ga, “segalan” ke’ kaniy hiya ga, mtnaq qu

spkan naha ke’ kani, nanaq qu hnzyang ini ptnaq,

maki lingay na Malipa hiya ga, “siyun ma” maki
lingay na klapay ru cinsbu ga, ke’ naha ga

“segalan ma” yan nqu ke’ kani “segalan maku

knelin kasa.” ini ga “segalan su lukus kasa?”
nanu yasa qu ‘“segalan” qutux ke’ kani ga, bakun
spwah squ pkusan na lukus uzi.

kahun sku s’uraw, situbang, smahan na ke’

ga, “sgalan” ku kay naha, misu nku kay kani

“sgalan mu tmalung kasa” ini ga “ksli’ su?” son

maha “sgalan ru ksli’” ga, maki ku ini ptana na
kay uzi. kay ka “sgalan” hiya ga, skayan nya sku
su’li, ru ya’aya muwah kamayan. “ksli’” hiya ga,
muwah kmayan sku ya’aya nanak, yan naku kay
ka “ksli’ su lalan kasa?” ini ga “ksli’” maki uzi ku
binah na kay. “ksli’ ga, yan naku balay nya ku
lalan kasa.” yan naku kay kani ka “ksli’ su Sali

kasa?” maki ini ptana.

kahun ta kraya mita kwara qu ki’an na Tayal
ga, labang balay qu nyux ki’an na Tayal, nanu

yasa qu “siyun, segalan, sgalan, ksli’” pinzyugan
na ke’ ga, spwah nya squ ssquliq ru qaya, nniqun,

mwah gmayan.

"blay mu musa mngya

son ke na “blay” kani hiya ga, kwara qu
Tayal mtnaq qu ke’ ka spgan nya, ana kinhakun
ru s’uli ga, mintnaq qu ke’ ka “blay” hiya. yan
aqu ke; ka “blay misu balay”, kani ga, qutux nqu
mlikuy, blay nya balay qu knelin kasa, skahun
nya inlingan mwah gman mha “blay misu balay”,
ini ga qman maha “blay mu balay qu knelin

qasa”

gong”

, binah na ke’ga “blay mu musa mngya

, ini ga “blay mu mita ega”.

maki c’awli na ssu’li ga, son “baly” ga, maki
bitah na kay nya uzi, ba’un kamay maha “balay
misu”, kay kani ga spwah sku su’li mwah
kamayn, yan naku kay ka ‘“balay misu”, ini ga
“balay su kanayrin kasa?”, maki uzi bitah kay

lozi, “balay su mkaraw rgyax?” kwara kani ga,

ba’un miray kwara kay myan.4p

